
जिसका उत्‍तर 19 मार्च, 2018 को दिया जाना है ।
.....
भूतही बलान नदी की तेज धारा की वजह से तबाही
2703. श्री राम नाथ ठाकुर: 
क्या जल संसाधन, नदी विकास और गंगा संरक्षण मंत्री  यह बताने की कृपा करेंगे कि: 
(क) 
क्या यह सच है कि बिहार के मधुबनी जिला के फुलपरास प्रखंड के रामनगर पंचायत के सुडि़याही गांव के अलावा लगभग चालीस गांवों में भूतही बलान नदी की तेज धारा ने तबाही मचा रखी है; 
(ख) 
यदि हां, तो तत्संबंधी ब्यौरा क्या है; 
(ग) 
क्या सरकार ने इस भूतही बलान नदी की तेज धारा से इन सभी गांवों को बचाने के लिए कोई वैकल्पिक व्यवस्था की है; और 
(घ) 
यदि हां, तो अभी तक इतने बडे़ आबादी वाले गांव को बचाने के लिए उठाए गए ठोस कदमों का तत्संबंधी ब्यौरा क्या है?

उत्‍तर
जल संसाधन, नदी विकास और गंगा संरक्षण एवं संसदीय कार्य राज्‍य मंत्री (श्री अर्जुन राम मेघवाल)
(क) और (ख) भूतही बलान नदी नेपाल के पहाड़ी क्षेत्रों से बहकर  बिहार में बिहार के मधुबनी जिले के खुतौना ब्‍लॉक के लाओकहा में प्रवेश करती है। इस क्षेत्र की स्‍थलाकृतिक और जलवायु परिस्थितियों के कारण सामान्‍यत: भूतही बलान नदी में अचानक बाढ़ आ जाती है। मधुबनी जिले के खुतौना ब्‍लॉक के लाओकहा में नेपाल सीमा से निर्मली-घोघरदिहा-संपर्क सड़क तक भूतही बलान नदी के दाएं किनारे पर पहले ही 34.11 कि.मी. लम्‍बें तटबंध का निर्माण किया गया है, जो पश्चिमी कोसी तटबंध से जुड़ता है। भूतही बलान नदी का पूर्वी तटबंध 25.00 कि.मी. की लम्‍बाई सहित मधुबनी जिले के खुतौना ब्‍लॉक के लक्ष्‍मीपुर में नेपाल सीमा से शुरू होकर मधुबनी जिले में फूलपारस ब्‍लॉक के नानपत्ति गांव में समाप्‍त होता है। नानपत्ति से निर्मली-घोघरदिहा-संपर्क सड़क तक भूतही बलान नदी के बाएं किनारे पर 5.50 कि.मी. का खुले क्षेत्र है। नदी में अचानक जल स्‍तर में अत्‍यधिक वृद्धि के मामले में पानी 5.50 कि.मी. के खुले क्षेत्र से आस-पास के गांव सूर्याही, रामनगर, चित्ररूमंडल, धनखोर, परसा, लबतोल आदि में फैल जाता है, लेकिन यह जल निर्मली-घोघदिहा संपर्क सड़क और रेलवे लाईन में उपलब्‍ध कराए गए पैसेज के माध्‍यम से काफी कम समय में बह जाता है और अंत में कोसी नदी में गिरता है। 
(ग) और (घ) बिहार सरकार ने सूचित किया है कि फील्‍ड अधिकारियों को भूतही बलान नदी के बाएं किनारे के खुले क्षेत्र में तटबंध के निर्माण से संबंधित विस्‍तृत सर्वेक्षण करने और साध्‍यता रिपोर्ट  तैयार करने का निर्देश दिया गया है।
******
